
2025 год
Еллар агымсудай үз җаена челтери дә челтери. Шушы агымсу акрынлап Бөек Ватан сугышы хатирәләрен үзе белән ерак-еракларга алып китә.Елдан-ел  истәлекләр белән уртаклашучылар, алар турында сөйләп, язып калдыручыларның сафлары сирәгәя.  Дәһшәтле сугыш алып килгән кайгы-хәсрәт, күз яшьләренең ачылыгы онытыла. Сугыш чорында күрсәткән батырлыклардан көлү, мыскыл итү кебек хәлләр еш очрый. Дөрес, Җиңү көненә карата үткәрелгән чаралар бик күп. Ләкин безнең кебек башлангыч сыйныф укучылары, яшүсмерләр туган җиребез, сугышта батырлыклар күрсәткән геройларыбыз белән горурлану хисләре кичермиләр кебек тоела миңа.                                                                                
Үземнең  “Олылар күк күтәргән бит шулар ил хәсрәтен, Ватан нужасын “ дип исемләнгән проектым белән яшьтәшләремдә сугышның авырлыкларын үз җилкәләрендә татыган тыл хезмәтчәннәрен искә алу, аларга кадер-хөрмәт күрсәтү юллары белән уртаклашырга телим.
Сугыш газиз  җиребезгә үлем, кайгы, күз яшьләре алып килгән.Без һәрвакыт аның турында ишетеп, укып торабыз. Кайгы җиле  һәрбер өйнең ишеген каккан,  ачы күз яшьләрен түктергән. Улларын әниләреннән аерган, хатыннардан ирләрен тартып алган, балаларны әтисез калдырган, нәниләрнең иң бәхетле балачакларын урлаган.
Меңләгән, миллионлаган кеше авыр газаплар кичерсәләр дә, ачлык-ялангачлык белән күзгә-күз очрашсалар да, тормышның иң авыр нужасын татысалар да, көчле рухлы, сабыр булып кала белгәннәр. Без-яшь буын  сугыш чоры балаларын, тыл хезмәтчәннәрен онытырга тиеш түгелбез. Шуңа  күрә, минем сайлаган  темам  бүгенге көндә бик актуаль дип саныйм.
Гипотеза: Әгәр без  моннан сиксән ел элек булган хәлләрне онытмасак,батырларыбыз белән горурланып үссәк, тыныч тормышның ямен, ризыкның тәмен, икмәкнең кадерен белергә өйрәнербез
Проектымның максаты итеп, үзебезнең җирлектән булган, бүгенгесе көндә саннары бик аз калган тыл хезмәтчәннәренең истәлекләренә таянып, сугыш китергән фаҗигане ачыклау.
Проектның объекты: тыл хезмәтчәннәренең истәлекләре
Проектның предметы: Бөек Ватан сугышы чорында тылда эшләгән олы апалар.
Бурычлар:
· Бөек Ватан сугышы елларында тылда иң авыр эшләрне башкарган якташларыбыз турында мәгълүмат җыю,
· Аларның истәлекләрен барлап, альбом эшләү.
· Тыл ветераннарына Җиңү көне алдыннан хөрмәт күрсәтү, истәлекле бүләкләр әзерләү.
Оештыру формасы: индивидуаль
Нәтиҗәләрне куллану өлкәсе: социаль, иҗади.
Эшләнү чоры: дәресләрдән соң ял көннәрендә
Вакыты: гыйнвар-май 2025 ел.
Этаплары:
1) Әзерлек
-сораштыру үткәрү
-планын төзү
-ясалачак бүләк һәм альбомның эскизын әзерләү
                     2) Төп 
                    -Тыл хезмәтчәннәренең өендә булу, мәгълүмат җыю
                     -Компьютерда мәгълүматны эшләү.
                     -Открытка ясау
                     - фоторамка ясау
                     -әни белән “Җиңү торты” пешереп карау.
                      3) Йомгаклау.
                       -Бергә укыган сыйныфташларымны альбом белән таныштыру.
                       -Тыл хезмәтчәннәренең  өйләренә бару
                       -“Җиңү торты”н тапшыру, открытка, фоторамка бүләк итү.









Кереш
Эшемне башлаганчы сорау уздырып карадым. 5 авыл кешесеннән һәм 5 төрле яшьтәге мәктәптә бергә укучы иптәшләремнән сораштым. Нәтиҗәсен таблицага урнаштырдым.

	Сораулар.
	Авыл кешеләре
	Иптәшләрем

	
	ӘЙЕ
	Белмим
	Кызыксын-ганым юк
	ӘЙЕ
	Белмим 
	Кызыксын-ганым юк

	Бөек Ватан сугышы турында беләсезме?
	100%
	-
	-
	50%
	20%
	30%

	Ул кайчан була?
	100%
1941-1945 нче елларда
	-
	-
	40%
1941-1945 нче елларда
	40%
	20%

	Сезнең гаиләдән сугышта катнашучылар бармы?
	80%
	10%
	10%
	30%
	10%
	60%


 
Сораштырулардан күренгәнчә, олырак буын бу вакыйгалар турында күбрәк белә, ә без мәктәп укучылары бу яктан аксыйбыз икән дигән нәтиҗә ясадым.
Төп өлеш.
Проектны тормышка ашыру планы.
	№
	чара
	вакыты
	җаваплы

	1.
	Авылда яшәүче тыл ветераннарының исемлеген барлау 
	 Гыйнвар ае 2025 ел
	 Нуриева

	2.
	Тыл ветераннарының өйләрендә булып мәгълүмат туплау
	Февральнең 1 яртысы
	Нуриева һәм проект җитәкчесе

	3.
	Альбом өчен материалларны әзерләп, аны ясау өстендә эш алып бару
	Февральнең 2 яртысы
	Нуриева һәм проект җитәкчесе

	4.
	Фоторамка ясау
	Март 
	Нуриева

	5.
	Открытка шаблоннарын әзерләп, аларны ясау 
	апрель
	Нуриева һәм проект җитәкчесе

	6
	“Җиңү торты”н  пешереп карау
	апрель
	Әни белән үзем.

	7.
	Тыл ветераннары турындагы альбом белән сыйныфташларымны таныштыру.
	Апрель ахыры
	Нуриева һәм проект җитәкчесе

	8.
	Сыйныфташларым белән бергә тыл ветераннарына бару, бүләкләрне тапшыру, “Җиңү торт”ыннан авыз иттерү.
	3-8 май
	Нуриева,проект җитәкчесе, укучылар.


Нәтиҗә.
Әлеге проектым сыйныфташларым һәм мәктәбебез укучылары арасында зур кызыксыну уятты. Партадашым Раилә дә шушындый проект әзерләргә теләвен белдерде. Ясаган  альбомым  проект җитәкчемә бик ошады. Сугышның ачысын-төчесен татыган авылыбызнын мөлаем  апайларын аз гына булса да шатландыра, сөендерә алсак безнең өчен моннан да зур бәхет булмас иде.

